
Ky projekt nuk do të kishte qenë i mundur pa mbështetjen e 
institucioneve të listuara më poshtë, dhe dëshiroj të shfrytëzoj 
këtë mundësi për t’u shprehur mirënjohjen time. Megjithatë, 
mbi të gjitha, jam mirënjohës ndaj të gjithë atyre që më kanë 
mbështetur gjatë gjithë këtyre viteve. T’i përmend secilin prej 
jush është përtej kufijve të këtij botimi.

janë

ËNDËRR
“Po pija fërnet të zi, dëgjoja zhurmën e kondicionerit dhe mendoja për ditët e kalu-

ara…Isha I rraskapitur. Doja të largohesha. Shqipëria të lodh. Nuk ka çlodhje sepse nuk 
je kurrë vetëm. Madje edhe në hotelin e zbrazët, të heshtur e me ajër të kondicionu-
ar, vetmia është një iluzion sepse ke në mendje vetëm atë, Shqipërinë; njerëzit e saj, 
erërat e saj, lashtësinë e saj, bukurinë e saj, ekzistencën e saj, çmenduritë e saj. Në Ba-
jram Curr apo Kukës nuk mund t’i thuash vetes : “ ….tani do të mendoj për diçka tjetër, 
për fëmijërinë time për shembull. Është e kotë! Kur je në Shqipëri, nuk mund të mendosh 
për asgjë tjetër”. 

Kur lexova këto fjali të shkrimtarit polak Andrzej Stasiuk, ndalova përgatit-
jet e një udhëtimi në Japoni dhe në vend të tij vendosa të shkoj në Shqipëri. 
Nuk e di pse. Ndoshta sepse nuk doja të mendoja për diçka tjetër, sigurisht që 
jo për fëmijërinë time p.sh. Fillova të mësoja shqip dhe nisa të ëndërroja në këtë 
gjuhë të çuditshme me fjalorin tim të kufizuar. Natë pas nate, unë numëroja nga 
një deri në dhjetë dhe kërkoja mes fjalëve që nuk i kuptoja. Një natë pashë në 
ëndërr sikur të gjitha rrugët e Zyrihut kishin tani emra shqiptarë duke ma sjellë 
kështu më afër e duke ma bërë më të njohur qytetin tim. Shqipëria kishte zënë 
vend në kokën time. Groteske dhe pak romantike, por kështu filloi gjithçka.

Por romanticizmi u zhduk shpejt, u avullua sapo u përball me realitetin. Megjithatë, 
titulli I projektit tim fotografik mbeti I njejti, si ai që kisha pagëzuar që herët – ËNDËRR! 
Ajo shfaqej kudo, në romane, poezi dhe lirika të këngëve shqiptare. Por edhe ndryshe – 
në ëndrrën e përhershme të çdo emigranti për gjetur pasuri e lumturi nëpër botë ose së 
paku në Tiranë, kryeqytetin e mbipopulluar. Në një drejtim të kundërt ishte edhe ëndrra 
jonë, e europianëve qendrorë, për natyrë të virgjër, për relaksime e pushime të lira, për një 
destinacion turistik “autentik”, ende të pazbuluar. Ajo që më magjepsi ishte fakti se si këto 
ëndrra kryqëzoheshin në një vend që askush nuk mund t’i gjente. Pikërisht këtë doja të 
tregoja me fotografitë e mija.

Më në fund mbërrita  në Tiranë ,në nëntor të 2019-ës. Doja të fotografoja flamujt që 
valëviteshin për nder të dy festave kombëtare, si emblema të ëndrrës për liri e pavarësi. 
Por ëndrrat janë të paparashikueshme. Dy ditë para festave, u zgjova nga gjumi në mes 
të natës  nga dridhjet e fuqishme të një tërmeti. Flamujt nuk u valëvitën për festë, por u 
ulën gjysmë shtizë. Festa u kthye në zi kombëtare dhe unë u largova. Pas disa muajsh, 
qëndrimi im I dytë ishte edhe më I shkurtër – Covid, shtetrrethimi dhe …rruga e kthimit. 
Ishte groteske; Shqipëria më rrëshqiti nga duart si një imazh ëndrre në dritën e mëngjesit.

Kur më në fund u bë e mundur të udhëtohej sërish, dukej sikur isha I 
vetmi udhëtar- ishte e mrekullueshme, të paktën për një kohë të shkurtër. 
Vendi akoma nuk ishte i përmbytur nga turistët, kishte gjysmë milioni banorë 
më shumë se sa sot- të gjithë ata janë tashmë të emigruar. Vërtetë që këto 
dy ëndrra e kanë tronditur vendin në këto pesë vjet, madje ndoshta e kanë 
shkatërruar atë. Kush e di….sepse ëndrrat janë të ngatërruara dhe të vështi-
ra për t’u kuptuar. Gjatë këtyre viteve të pakta, por të vrullshme, edhe unë e 
humba vazhdimisht sensin e orientimit, ashtu si në një ëndërr ,që nuk ka as 
kohë e as vend dhe ku gjithçka mund të jetë kudo dhe të ndodhë njëkohë-
sisht.

Dhe kështu m’u duk se ky vend ekzistonte në një kohë të ndryshme nga 
ajo e Europës, diku mes kohëve ose në një realitet jashtë kohe. Shqipëria 
dukej sikur notonte mes një të kaluare jo shumë të largët, që njëkohësisht 
dukej pafundësisht distante, dhe një të ardhmeje që të jepte përshtypjen se 
do të shpërbëhej në asgjë, ashtu si në një prag ëndërre, duke iu bashkuar 
shumë të shkuarave, që me sa duket nuk kishin filluar kurrë. Por ndoshta 
gjërat janë krejt ndryshe – të gjitha kohët ekzistojnë bashkë në Shqipëri, por 
luftojnë me njëra – tjetrën për epërsi. Kohët përleshen mes tyre, ato janë vik-
tima të shpejtësisë; përshtypja ime ishte se e ardhmja përpiqej të shtynte të 

shkuarën me gjithë fuqinë e saj prej betoni, pa qenë në gjendje ta shkatërronte plotësisht. 
Në mënyrë të vazhduar e kokëfortë, e shkuara duket se rikthehet e tinëzisht minon themelet 
e së ardhmes. Dhe tani kur jam në fund të projektit tim, me gjithë imazhet e shumta, me 
gjithë fotografitë e bëra në të tashmen e atëhershme, që tani është e shkuar, del pyetja : po 
tani? Disa nga këto çaste dëshmonin për dëshirën drejt së ardhmes, por tani edhe ato janë 
një e shkuar… një e ardhme e shkuar si të thuash. Vërtetë, fotografia ime vinte gjithmonë pak 
me vonesë, ashtu si ndoshta vjen çdo art fotografik.

Ndonjëherë zgjohem në mes të natës, i rraskapitur dhe e kam të pamundur të fle. Nuk 
mbaj mend asgjë dhe nuk e di në cilën ëndërr kam rënë… Të paktën imazhet e fotografitë 
mbeten gjithnjë me mua duke më ngushëlluar se ndoshta ndonjëherë ia kam dalë që të kap 
të paktën një hije të së kaluarës ose të së ardhmes.

Thomas Krempke

kohë



E treta, ëndrrat e rreme, domethënë ato 
që s’janë parë vërtet, por që janë stisur 
prej njerëzve për arsye karrierizmi, ose 
të sajuara nga gënjeshtaret maniakë dhe 
provokatorët.

„Pallati i Ëndrrave“, Ismael Kadare

	 Sot gjithë ditën u mora me do punë të rëndomta. Pasi bëra banjë që në mëngjes, fillova të sajoj një zgarë teli, mbi të cilën do mund të thekim bukën tek furnela. 
Më vonë u mora me rregullimin e kësaj furnele, të cilës i ishte këputur një tel. Pastaj, d.m.th. pas drekës, ajrimit të dytë, leximit të gazetës, pushimt dhe gjimnastikës 
së pasdrekes, u mora me zgjatimin e një këmishe komande, e cila, ashu siç ishte, më dilte nga pantallonat dhe jo vetëm më bezdiste, por edhe më bënte ta ndjeja të 
ftohtit që po vjen së bashku me dimrin.

Nuk kisha ndërmënd të shkruaj as edhe ndonjë rrjesht për ditën e sotme në këtë ditar, por, teksa qepja, më erdhën që nga dera e dhomës së televizorit 
fjalët e një dokumentari televiziv mbi florën dhe faunën e një ishulli s’di se ku. Më tërhoqi aty vëmëndjen menjëherë diçka që po thuhej rreth nj lloj larve, e 
cila ushqehej duke i kapur pretë e saj, insektet, nëpërmjet një gracke dritash fosforeshente që vareshin në fijëza të holla prej mëndafshi e të cilat i prod-
honte që të gjitha nga vetvetja. Bulëzat e dritave kishin edhe vetinë
 ngjitëse kështuqë të gjorët insekte shkonin tek to të tërhequr nga 
vezullimi dhe mbesnin aty përgjithmonë.

U ngrita shpejt dhe shkova të shikoj. Ishte vërtet një gjë fantastike ai mjet bulëzash 
të ndritshme që vareshin si fishekzjarret apo si llampëzat e një peme të vitit të 
ri duke krijuar një pamje tepër, tepër tërheqëse. Mirëpo, diku lart në terr, përmbi 
këtë pamje ngashnjyese, rrinte e përgjonte përbindëshi, larva e zezë. Insekti flu-
turak vinte i tërhequr nga dritat dhe mbeste i përthekuar aty, në zamkun e atyre 
bulzave sa të bukura aq edhe të pabesa. Pastaj krimbi i zi zbriste nëpër fijen e 
mëndafshit, ku bulëzat vareshin si një rrjet llampash, arrinte deri atje ku kishte 
ngecur viktima e tij dhe fillonte ta hante. Pëlhura e merimangës, cerimanga, duket 
tepër primitive përqasur me këtë grackë të sofistikuar. Nuk di, por dua ta gjej se 
përse më sugjestionoi aq fort ajo pamje dritëzash tragjike, madje më tronditi. 
Ndoshta ngase më solli ndërmënd rrjetën me dritëza, që qerthullon kampet dhe 
burgjet, veçanërisht Spaçin, ku ato qenë po kështu, tepër sugjestionuese e të 
bukura po ti shihje nga jashtë, me rreshta të tërë llampash, që vareshin në errë-
sirë si konstelacione yjesh.
Ajo diçka tronditëse që ndjeva më duket se buron ngas fakti se drita është për ne 
simbol i së mirës,. drita është dituri, drita është ngrohtësi, drita është jetë, drita 
është diell, drita është aureola që mbështjell shënjtët e ëngjëjt, drita është vetë 
Zoti... Dritën kurrë nuk mund ta përfytyroj si grackë, pra të pabesë dhe vrastare. 
Ajo është shkatërruesja e errësirës që simbolizon të keqen e jo aleatja e saj. Ja 
pse, nga e kundërta, sikur tronditet diçka e rrënjosur thellë në shpirtin tonë, vetë 
themelet e tij. Sikur shpërfytyrohen simbolet më të para e më të padiskutueshme 
që popullojnë psikikën tonë: drita na shfaqet si aleatja e djallit...

Pa dyshim tiranëve demagogë si Enver Hoxha, u shkon më mirë se 
kujtdo tjetër imazhi i këtij krimbi të zi grabitqar që i fsheh kthetrat e 
tij shqyerëse dhe qëllimet e tij të zeza prapa fishekzarreve festivë.

Fatos Lubonja
15 Tetor

ORA 19.30

Bindem se nuk ka sekrete mes 
njeriut dhe ëndrrës së tij. 

Të dy komunikojnë qartësisht dhe 
paqësisht presin momentin, ditën 
dhe kohën. Dhe kur një ëndërr real-
izohet i lë vendin një tjetre. Ky cikël 
komunikimi vazhdon sa të jetë jeta.

Edhe ëndrra e një gazetari e tillë 
mbetet, një komunikim që nis dhe 
përfundon me të vërtetën.

Nuk e mohoj se jam një njëri i 
ëndrrave si çdo shqiptar, që Thom-
as Krempke ka ekspozuar gjatë re-
alizimit të projektit të tij, sepse në 
Shqipëri ëndërron edhe vetë toka, 
edhe vetë natyra.

Shumë ëndrra të shqiptarëve, 
në Shqipëri, Kosovë dhe në trevat 
shqipfolëse, që mbetën jashtë ter-
ritoreve, sipas vendimit të marrë në 
Konferencën e Londrës në vitin 1913, 
lidhen me mbijetesën e tyre si komb.

Ndërsa në regjimin komunist dhe 
pas rënies së tij, shqiptarët ëndrruan 
të shpëtonin nga keqqeverisja e vetë 
shqiptarëve. Mbi 1 milion shqiptarë 
u larguan nga Shqipëria në vitet ‘90, 
në kërkim të një ëndrre. Po aq shqip-
tarë, mbi 1 milion, braktisën vendin 
edhe në 10-vjeçarin e fundit, sepse 
humbën jo vetëm ëndrrën, por edhe 
shpresën. 

Dua të besoj se një ditë Shqipëria 
do të bëhet vendi, ku ëndrrat real-
izohen jo vetëm për shqiptarët, por 
për cdokënd që vë këmbën në këtë 
tokë, që ka lindur pasardhës bujarë, 
trima të pashoq, të dhembshur në 
shpirt, të dashur e besnikë.

ËNDRRAT 
DUHEN 
TREGUAR… Alida Tota





Ti po mbyll sytë, i dërrmuar...

Ëndrrat

Ti po mbyll sytë, i dërrmuar
nga puna e tmerrshme këtu nën 

tokë. Patjetër je duke ëndërruar,
se ëndrrave pranga s’u vënë dot.

Dhe le ta bëjnë ferr galerinë, ti vuan 
që të mbetesh engjëll. Mbi supe si flatra ke 
mirësinë dhe fluturon nëpër ëndërr.

Ku shkon kështu? Ah, unë e di dhe 
ëndrrat lodhen mes kaosit dhe kanë ftohtë 
ashtu si ti veç me kapotën e të burgosu-
rit dhe s’po të them që i vrasin ëndrrat që 
kam shëtitur ndër varret e tyre. Ndodh që 
na vrasin më parë se ëndrrat dhe qajnë ato 
mbi ne si vejushë.

Befas u zgjove. Buzëqesh i trembur, 
sapo u ktheve nga ai vend i lumtur. Balli i 
mbushur plot me ëndërr

e di që bëhet më i bukur.

Spaç, dimër 1982

Visar Zhiti 



Ëndrrat ndjekin njëra-tjetrën, 
ëndrrat jo nuk kanë mbarim. 
Ju, o yje, më dëgjoni, 
tek ju prehet shpirti im.

Këto vargje të këngës “Ëndërroj”, nga grupi Rit-
folk, më kanë shoqëruar që nga adoleshenca dhe 
janë pjesë e repertorit tim muzikor. 

Në të vërtetë, shumica e këngëve përmbajnë në tekstet e 
tyre ëndrrat, ashtu si edhe përditshmëria jonë, që shoqërohet 
me ëndrrën, dëshirën, shpresën dhe aspiratën. Këtij trekëndëshi, 
muzikë - ëndërr - përditshmëri, i dhashë më shumë formë dhe 
ura lidhëse gjatë bisedave të shumta me mikun tim zviceran, fo-
tografin Thomas Krempke. Teksa më tregonte, kur u njohëm, për 
projektin e tij për Shqipërinë dhe idenë e titullit “Ëndërr!”, më zg-
joi mendimet dhe memorien se gjithmonë kemi ëndërruar, madje 
edhe kemi jetuar duke ëndërruar.

Ftesa ime ndaj mikut Thomas për të vizituar qytetin tim të lindjes, Kukësin, konkret-
izoi më së shumti ëndrrat e qytetit tim. Një qytet kufitar dhe i izoluar për dekada me 
radhë në kohën e diktaturës, në liminalen e ëndrrës socialiste dhe asaj kapitaliste, ku 
imagjinohej jeta moderne e përçuar nga antenat radiofonike dhe televizive. Pas ndër-
rimit të sistemeve, ky qytet ëndërronte zhvillim e begati përtej kufijve, madje ëndër-
ronte të mos kishte fare kufij. Pikërisht këto kalvare tranzicionesh të shumta sociale, 
politiko-ekonomike, e bëjnë këtë qytet interesant, me shumë ëndrra: ëndrra për të 
thyer kufijtë, për Çmimin Nobel, për të emigruar dhe ajo për t’u kthyer te “Guri i rëndë 
në vendin e vet”.

JU, O YJE, 
MË DËGJONI

ME SY HAPUR

Lushi Ismailej



Kish’ kaluar tashmë një vit e gjysmë prej shembjes së dhunshme të Teatrit 
Kombëtar nga qeveria Rama, dhe një letër e printuar me tekst ‘Sot, teatri është 
këtu’, qëndronte varur në një cep të skenës së improvizuar, si shenjë që nuk duhet 
të kalohet pas saj: si simbolikë për të të mos lënë të biesh, por edhe si rikujtesë që 
gremina vazhdon të jetë aty, me ne. Në fund të asaj dite, Thomas na dhuroi disa 
fotografi që dokumentonin atë moment, i cili nga këndi ynë lidhet pandashmërisht 
me historinë e teatrit të Kamzës. 

Nuk do të ishte kjo hera e fundit e tij në Kamëz, dhe as e takimit tonë. 
Takime të rregullta, sa herë që do të vinte në Shqipëri, do ta pasonin. Ai na tre-
gonte se ç’po bënte, nga shkonte, kë takonte, si po mësonte gjuhën shqipe, si po 
lidhej me aktivistë e komunitete lokale që po rezistonin për të mbrojtur shtëpitë, 
lumenjtë, hapësirat publike, lirinë akademike e çkamos që po gjallonte e lirë dhe 
në kundërshti me një pushtet pa ide e zaptues. Nga takimi në takim, muaj e vite 
po kalonin dhe sa vinte e më shumë te Thomas-i arrinim të lexonim shqetësime të 
ngjashme me ato të banorëve të përhershëm të Tiranës: çmenduria e ndërtimeve 
të reja, tashmë, edhe atë po e bënte nervoz. 

Vizitat e tij të shpeshta në pesë vitet e fundit, ia kishin mundësuar një lidhje tjetër me qytetin dhe vendin, qëndrime më të ngeshme 
që ia lejonin të dallonte ravijëzime të reja urbane: rrafshime, gropa, e struktura betoni si dëshmi veprash penale në qendër të kryeqytetit 
dhe në skajet e tij. Thuajse tashmë kishim të njëjtat ndjeshmëri ndaj së përditshmes, dhe kjo e afronte edhe më shumë me realitetet 
tona.  Trajektoret e tij mes 5-Majit - lagjes së Tiranës, shkatërruar padrejtësisht dhe joligjërisht nga ish-kryetari i bashkisë së asaj kohe 
Veliaj, i cili po bën tashmë një vit në burg, akuzuar për afera korruptive - dhe Paskuqanit në Kamëz, do të ishin të shpeshta. Vizitat e tij, me 
aparat në krah në Bathore, Valias, Laknas e Frutikulturë do të shtoheshin. Bisedat rastësore me njerëzit i ofronin terrene të reja për syrin 
e tij, tek të cilat arrinte të kapte të renë e asaj që për mua ishte përditshmëria. Kamera e tij ia ndërmjetësonte njohjen e realiteteve dhe 
mikro-historive.. Si takimi me Baramin në Valias, i cili si në vaj na foli për praktikat segreguese të bashkisë Kamëz kundrejt komunitetit rom 
e egjiptian, takimi me nënën në Frutikulturë teksa kulloste lopët afër një bregu lumi të stërmbushur me makineri të mëdha që gërryheshin 
pafundësisht, deri te vizitat në terren me Ronin dhe gazetarë të tjerë në parkun kombëtar Zall Gjoçaj, apo protestat për drejtësi mjedisore. 
Ai dokumentonte, dhe nëpërmjet fotografive përvetësonte kuptime e përthyerje të tensioneve politike në trupat, shpirtrat e mendjet tona. 

Fotografia, siç edhe poezia, nganjëherë mund të shërbejë si dëshmi e asaj 
që kemi, kemi pasur, apo dhe që rrezikon të na merret, shkatërrohet, rrafshohet, 
ta humbim, apo të na tjetërsohet dhe zhvishet nga historia, kuptimi apo relacioni 
emocional. Në ritme jashtëzakonisht të shpejta të cilat nuk na lejojnë të asimi-
lojmë kuptimet e asaj çka na ndodh në sferë publike kryesisht - por jo vetëm, 
fotografia, siç edhe poezia, mund të shihen edhe si forma alternative të elegjisë 
për efemeren, thënë me fjalët e Ervin Hatibit në esenë e tij ‘Baltë e populit’. Prania 
e Krempkes në përditshmërinë e aktivistëve dhe njerëzve të thjeshtë, në ritmet e 
qytetit, ishte si një shenjë që në fakt edhe përpjekja, apo rropatja e përditshme 
meriton vëmendje. Fotografia qëndron ngjashmërisht me një formë kompakte të 
memories, të procesit të kujtimit, thotë Virginia Wolf, cituar nga Susan Sontag në 
librin ‘Mbi dhimbtën e tjetrit’. Ajo vazhdon me pohimin se fotografitë nuk përbëjnë 
një argument, por më shumë një ‘pohim shqeto të një fakti që na i adresohet syve 
tanë’, është si transkriptim i menjëhershëm i një fakti real dhe i një interpretimi 
subjektiv që letërsia nuk ia del dot ta arrijë kaq literalisht siç ia del fotografia. Ng-
jashëm siç ia del të artikulojë fotografia dhe teksti i Krempkes. 

Projekti fotografik i Thomas Krempkes i quajtur ‘ëndërr’, 
si shprehi e një ndjesie që e ka të vështirë t’i rroket kuptimi, 
apo të asimilohet menjëherë me fjalët e Sontag, nuk thjeshtë-
zon as nuk pajton. Paçka se mund ta ketë nisur rrugëtimin e 
tij nga shtigje romantike, gradualisht fotografitë e tij reflekto-
jnë atmosferën, tensionet dhe ndjeshmëritë e njerëzve me të 
cilët ai flet, qëndron, udhëton, apo e lë veten të udhëhiqet. 
Edhe një fotografi me shi, nuk është thjesht një fotografi me 
elemente atmosferike - rrjedhimisht e paanshme - , teksa ajo 
qëndron në të njëjtin album me fotografinë e Fatos Lubon-
jës dhe duart e tij që mbajnë novelën e shkruar në letër cig-
aresh gjatë vuajtjes së dënimit në Spaç; apo me fotografinë 
e mureve të ngritura në qendrën e kampit për emigrantët në 
Gjadër; apo me fotografinë e Luljeta Lleshanakut bashkë me 
citimin e saj që vendet e izoluara prodhojnë ëndërrimtarë; 
dhe iluzionet apo ëndrrat e brezave të tjerë që pasohen me 
fotografi si ‘lavazh’ :apo fotografi avllish të mbishkruara nga 
fjala ‘shitet’ dhe godina pallatesh që vjellin inerte. Edhe pse 
e ka  të brendashkruar objektivitetin siç thotë Sontag, fo-
tografia është edhe interpretim, një këndvështrim, qëndrim e 
pozicionim - që Krempke e bën gradualisht, për një periudhë 
pesë vjeçare, dhe pa mëdyshje. 

Thomas-in e takova te 
qendra e grupit Ata në 
Kamëz në vitin 2021. Ai 
kishte ardhur pak orë 
përpara premierës së 
shfaqjes teatrale ‘Përd-
hunë’, një bashkëpunim 
mes grupit tonë dhe reg-
jisores Anila Balla. Thom-
as lëvizte pa pasur nev-
ojë për ndërmjetësues në 
atë hapësirë përshtatur 
për teatër. 

Diana Malaj



“Nga diçka

Sidorela Vatnikaj

“NUK ËSHTË 
PUNA
JOTE ...” 

jetosh.”

“Ki kujdes, nuk është puna jote ...” dëgjoj si refren 
që përsëritet në boshllëk, ndërsa marr rrugën për në 
“5 Maj”. Nga shtëpia ime, deri në vendin ku fadromat 
kanë parkuar, është vetëm 5 minuta më këmbë.

Gjatë rrugës përballem me burra, gra, fëmijë... të 
gjithë nxitojnë për në punët e tyre, larg nga lagjia e 
tyre, larg nga lagjia ku po jetojnë, larg nga fadromat 
që u afrohen edhe më. Në këtë moment filloj të shoh 
në sytë e tyre pasqyrimin tim: një vajzë e re, e veshur 
trashë, me këpucë që durojnë baltën..., që po shkon 
të merret, çuditërisht, “me punët e tyre, jo të vetat...”.

“5 Maji” është quajtur vazhdimisht si një proces 
transformimi dhe rigjenerimi i zonës. Në emër të kësaj 
u shembën shtëpi, u shpërbë komuniteti, njerëzit u 
dhunuan dhe u dëbuan. Por unë e shoh “5 Majin” si 
një proces transformues edhe për mua vetë. Si një 
vajzë aktiviste mësova ta marr e rimarr vazhdimisht 
hapësirën time në një punë “burrash” dhe fadromash; 
edhe si qytetare mësova ta rimarr hapësirën time. 

Doli që të dyja të ishin punë të mijat, që ç’ke me 
të...

Dallëndyshe, qypi fyelli...



Thomas Krempke

Ëndërr

Ëndërr

26 mars - 15 prill
                                 Grupi Ata

26  mars - 15 prill 2026
Grupi ATA, rruga Demokracia, Kamëz

Çelja:  26 mars 2026 | 18:00
Me muzikë nga Genti Rushi and Ermal Rodi

Orari i vizitave: 
Deri më 3 prill:
E hënë – e premte: 15:00–19:00
Nga 3 prilli: e hënë – e premte: 17:00–20:00
ose për takime (068 677 4680)

Prezantim & diskutim i projektit “Ëndërr”
E enjte, 2 prill 2026 | 18:00–20:00
Drejtësi Sociale, Rr. Riza Cerova, Tiranë

© Thomas Krempke, 2026

Ëndërr

Thomas Krempke

Thomas Krempke

Ëndërr

Ëndërr

Ëndërr

Thomas Krempke

Thomas Krempke

Ëndërr

23 prill - 20 maj 2026
Hani e 2 Robertëve, 
nr 62 Hajdar Dushi, Prishtina 

Çelja: 23 pril 2026 | 19.00

Orari i vizitave: 
E hënë – e premte: 16:00–22:00
ose për takime (+383 44 117 219, Merita)

Takim me Fotografin & Diskutim
E mërkurë, 6 maj 2026 | 18:00

krempke.com

23 prill - 20 maj
                              Hani i 2 Roberteve

Ëndërr




